
Á Á śrīstavaḥ Á Á
śrīvatsacihnamiśrēbhyō nama uktimadhīmahē Á
yaduktayastrayīkaṇṭhē yānti maṅgalasūtratām Á Á

svasti śrīrdiśatādaśēṣajagatāṃ sargōpasargasthitīḥ
svargaṃ durgatimāpavargikapadaṃ sarvañca kurvan hariḥ Á

yasyā vīkṣya mukhaṃ tadiṅgitaparādhīnō vidhattē’khilaṃ
krīḍēyaṃ khalu nānyathā’sya rasadā syādaikarasyāttayā Á Á 1 Á Á

hē śrīrdēvi samastalōkajananīṃ
tvāṃ stōtumīhāmahē

yuktāṃ bhāvaya bhāratīṃ praguṇaya
prēmapradhānāṃ dhiyam Á

bhaktiṃ bhandaya nandayāśritamimaṃ
dāsaṃ janaṃ tāvakaṃ

lakṣyaṃ lakṣmi kaṭākṣavīcivisṛtē -
stē syāma cāmī vayam Á Á 2 Á Á

stōtraṃ nāma kimāmananti kavayō yadyanyadīyān guṇān
anyatra tvasatō’dhirōpya phaṇitissā tarhi vandhyā tvayi Á

samyaksatyaguṇābhivarṇanamathō brūyuḥ kathaṃ tādṛśī
vāgvācaspatinā’pi śakyaracanā tvatsadguṇārṇōnidhau Á Á 3 Á Á

yē vācāṃ manasāṃ ca durgrahatayā khyātā guṇāstāvakāḥ
tānēva prati sāmbujihvamuditā hai māmikā bhāratī Á

hāsyaṃ tattu na manmahē na hi cakōryēkā’khilāṃ candrikāṃ
nālaṃ pātumiti pragṛhya rasanāmāsīta satyāṃ tṛṣi Á Á 4 Á Á

kṣōdīyānapi duṣṭabuddhirapi niḥ -
snēhō’pyanīhō’pi tē

kīrtiṃ dēvi lihannahaṃ na ca bibhē -
myajñō na jihrēmi ca Á

duṣyētsā tu na tāvatā na hi śunā
līḍhā’pi bhāgīrathī

duṣyēcchvāpi na lajjatē na ca bibhē -
tyārtistu śāmyēcchunaḥ Á Á 5 Á Á

aiśvaryaṃ mahadēva vā’lpamathavā
dṛśyēta puṃsāṃ hi yat

tallakṣmyāḥ samudīkṣaṇāttava yataḥ
sārvatrikaṃ vartatē Á

tēnaitēna na vismayēmahi jaga -
nnāthō’pi nārāyaṇaḥ

dhanyaṃ manyata īkṣaṇāttava yataḥ
svātmānamātmēśvaraḥ Á Á 6 Á Á

aiśvaryaṃ yadaśēṣapuṃsi yadidaṃ saundaryalāvaṇyayōḥ
rūpaṃ yacca hi maṅgaḻaṃ kimapi yallōkē sadityucyatē Á

tatsarvaṃ tvadadhīnamēva yadataḥ śrīrityabhēdēna vā
yadvā śrīmaditīdṛśēna vacasā dēvi prathāmaśnutē Á Á 7 Á Á

dēvi tvanmahimāvadhirna hariṇā nāpi tvayā jñāyatē
yadyapyēvamathāpi naiva yuvayōḥ sarvajñatā hīyatē Á

yannāstyēva tadajñatāmanuguṇāṃ sarvajñatāyā viduḥ
vyōmāmbhōjamidantayā kila vidan bhrāntō’yamityucyatē Á Á 8 Á Á

lōkē vanaspatibṛhaspatitāratamyaṃ
yasyāḥ prasādapariṇāmamudāharanti Á

sā bhāratī bhagavatī tu yadīyadāsī
tāṃ dēvadēvamahiṣīṃ śriyamāśrayāmaḥ Á Á 9 Á Á

yasyāḥ kaṭākṣamṛduvīkṣaṇadīkṣaṇēna
sadyassamullasita pallavamullalāsa Á

viśvaṃ viparyaya samutthaviparyayaṃ prāk
tāṃ dēvadēvamahiṣīṃ śriyamāśrayāmaḥ Á Á 10 Á Á

yasyāḥ kaṭākṣavīkṣā -
kṣaṇalakṣaṃ lakṣitā mahēśāssyuḥ Á

śrīraṅgarājamahiṣī
sā māmapi vīkṣatāṃ lakṣmīḥ Á Á 11 Á Á

arvāñcō yatpadasarasijadvandvamāśritya pūrvē
mūrdhnā yasyānvayamupagatā dēśikā muktimāpuḥ Á

sō’yaṃ rāmānujamunirapi svīyamuktiṃ karasthāṃ
yatsambandhādamanuta kathaṃ varṇyatē kūranāthaḥ Á Á 12 Á Á

Á Á iti pañcastavyāṃ śrīstavaḥ samāptaḥ Á Á

